
mandatarju ta' l-assenti 

ID579161M, Angela Hili, 

ID353258M Maryanne Gera 

ID558056M 

vs 

 

L-Avukat Generali u 

Lawrence Cefai 

(ID1016348M) in 

rapprentanza tal-Kazin 

Laburista Santa Venera u 

b’ digriet tal-4 ta’ Frar 2016 

Christopher Grech (8560M), 

Vanessa Rapa Grech 

(511866M), Nicholas Grech 

(216165M), Dr Mark Grech 

(0495566M) Dr Kenneth 

Grech (0047667M), Philip 

Grech (0315863M) u 

Sandra Antiohos 

(0840457M) gew ammessi 

in statu et terminis 

 

Il-Qorti, 

 

I. PRELIMINARI. 

 

Rat ir-rikors ta’ Philip Grech datat 24 ta’ Novembru 2015 

fejn espona: - 

 

Illi l-esponenti huma proprjetarji tal-fond numru 362 Triq il-

Kbira San Guzepp, Santa Venera. Illi dan hu rikors ta’ 

natura ta’ dritt fundamentali li jirrigwarda d-dewmien sabiex 

tinghata sentenza f’ kawza dwar l-istess proprjeta`. 

Illi b'ordni ta' rekwizizzjoni numru RO23691 mahrug taht l-

Artiklu 3 tal-Kap 125 is-Segretarju tad-Djar, id-Direttur tal-

Akkomodazzjoni Socjali, kien hareg ordni ta' rekwizizzjoni 

kontra l-esponenti fuq dan il-fond u sussegwentement kien 

alloka l-fond lill-intimat biex jintuza bhala kazin politiku. 

 

Illi l-intimat ikkawza hsarat konsiderevoli fil-fond billi naqas 

li jiehu hsiebu bhala bonus paterfamilias u jaghmel dawk ir-

riparazzjonijiet ordinarji li huwa responsabbli taghhom 

skont il-ligi u naqas milli jaghmel manutenzjoni regolari tal-

fond. 

 

Illi ghalhekk l-esponenti intavolaw rikors quddiem il-Bord 

tal-Kera fejn talbu li jigu awtorizzati ma jgeddux il-

lokazzjoni favur l-intimat u li l-Bord jordna l-izgumbrament fi 

zmien qasir u perentorju. 

 

Illi din il-kawza giet intavolata fil-hdax (11) ta’ Gunju 2007 u 

f’dak iz-zmien il-Bord kien ippresedut mill-Imhallef Giovanni 

Griscti li kien Magistrat. 

 

Illi fil-hames seduta u cioe` dik tat-13 ta’ Mejju 2009 il-Bord 

halla r-rikors ghas-sentenza fuq eccezzjoni preliminari 

rigward il-kompetenza tal-Bord. 

 

Illi kien biss wara sitt (6) differimenti u sena wara li l-Bord 

wasal ghad-decizjoni fuq dan il-punt preliminarju li ma 

kenitx ta’ xi natura legali kumplessa. Illi r-raguni moghtija 

ghal dan id-dewmien kien illi l-Bord "jehtieglu aktar zmien 

biex jirredigi s-sentenza preliminari". Dan kien ir-raguni 

moghti ghad-dewmien f’zewg differimenti. Illi fid-dati tad-

differimenti sussegwenti ma inghatat ebda raguni ghad-

dewmien. Illi d-decizjoni rigward l-eccezjoni preliminari 

inghatat fid-9 ta Gunju 2010 - iktar minn sena wara li r-

rikors gie mholli ghas-sentenza. 

 

Instemghu l-provi u fil-21 ta’ Gunju 2012 il-Bord halla l-

kawza ghas-sentenza finali. Illi minn Gunju 2012 sad-data 

tal-lum ghaddew iktar minn 3 snin u ghadha ma inghatatx 

sentenza fis-sitt (6) differimenti li taha l-Bord ippresedut 

mill-Magistrat Giovanni Griscti. 

 

Illi minn mindu l-Magistrat Griscti gie mahtur Imhallef, il-

Bord li Jirregola l-Kera qed jigi presedut mill-Magistrat 

Monica Vella u naturalment tkun thoss il-bzonn li tiehu z-

zmien mehtieg biex taqra x-xhieda u tiffamiljarizza ruhha 

mal-fatti tal-kaz. Illi sal-gurnata tal-lum il-kaz ghadu ma 

inqatax. 

 

Illi t-trapass ta’ iktar minn sena sabiex tinghata sentenza 

dwar eccezzjoni preliminari dwar il-kompetenza tal-Bord li 

Jirregola l-Kera u ta' iktar minn tliet snin sabiex tinghata 

sentenza finali hu - fil-fehma tal-esponenti - wiehed 

eccessiv u ghalhekk illeda d-dritt ghal smigh xieraq taht l-

artikolu 39 tal-Kostituzzjoni u l-artikolu 6 tal-Konvenzjoni 

Ewropea ghad-Drittijiet tal-Bniedem; 

 

Illi d-dewmien sabiex il-kawza tigi deciza mill-Bord illeda d-

dritt ghat-tgawdija pacifika tal-proprjeta` tal-esponenti kif 

sancit mill-artikolu 1 tal-Protokol numru 1 tal-Konvenzjoni 

Ewropea ghad-Drittijiet tal-Bniedem. 

Ghaldaqstant in vista tal-fatti u ghar-raguni fuq premessi, u 

ghal dawk kollha li jistghu jirrizultaw matul il-procedura 

odjerna, ir-rikorrenti jitolbu lil din l-Onorabbli Qorti sabiex fil-

konfront individwali ta’ kull wiehed mir-rikorrenti: 

 

1. Tiddikjara illi t-trapass kumplessiv ta’ iktar minn erba' 

snin biex tinghata sentenza fil-kawza Philip Grech pro et 

noe vs. Kazin Laburista Santa Venera (Rik Nru: 45/2007) 

ivvjola d-dritt tal-istess esponenti ghal-smigh xieraq fi 

zmien ragjonevoli kif sancit taht l-artikolu 39 tal-

Kostituzzjoni u l-artikolu 6 tal-Konvenzjoni Ewropea ghad-

Drittijiet tal-Bniedem; 

 

2.  Tikkwantifika kumpens xieraq bhala rimedju ghal ksur 

tad-drittijiet fuq indikati jew mil-liema minnhom, tillikwida 

dan l-ammont, u tordna li dan ir-rimedju pekunjarju jithallas 

lir-rikorrenti. 

 

Rat li din ir-rikors gie appuntat ghas-smigh ghas-seduta tal-

20 ta’ Jannar 2016. 

 

Rat ir-risposta tal-Avukat Generali datata 15 ta’ Dicembru 

2015 a fol 22 tal-process fejn espona : 

 

1.   Illi in succint il-lanjanzi tar-rikorrenti huma fis-sens li t-

tul tal-proceduri civili fil-kawza fl-ismijiet Philip Grech pro et 

noe vs. Kazin Laburista Santa Venera (Rik Numru 

45/2007) allegatament jiksru d-drittijiet fundamentali tal-

istess  rikorrenti  ghal smigh xieraq fi zmien ragonevoli 

protetti permezz ta' l-artikolu 6 tal-Konvenzjoni Ewropea u 

l-Artikolu 39 tal-Kostituzzjoni ta' Malta u li dan id-dewmien 

wassal biex ivvjola d-dritt ghat-tgawdija pacifika tal-

proprjeta' tar-rikorrent kif protett mill-Artikolu 1 tal-Protokol 

numru 1 tal-Konvenzjoni Ewropea. 

 

2.   Illi l-esponent jirrespingi dawn l-allegazzjonijiet bhala 

infondati fil-fatt u fid-dritt stante li, kif ser jigi spjegat aktar 'I 

isfel, l-ebda agir ta' l-esponenti ma kiser jew illeda xi dritt 

fundamentali tar-rikorrenti. 

 

3.   Illi r-rikorrenti qed jilmentaw mill-fatt li l-Bord li Jirregola 

l-Kera dam sena biex jaghti sentenza dwar eccezzjoni 

preliminari u minhabba l-fatt li din il-kawza issa ilha ghas-

sentenza erba’ snin u sentenza finali ghad m'hemmx. 

 

4.   Illi in linea preliminari jigi rilevat li r-rikorrenti qeghdin 

jabbuzaw mill-process kostituzzjonali stante illi qed tintuza   

procedura straordinarja bhal ma hija I-procedura odjerna 

meta ghandhom rimedju ordinarju li jistghu juzaw. F'dan is-

sens issir referenza ghar-rimedju li taghtih il-ligi ai termini 

tal-artikolu 195(5) tal-Kap 12 tal-Ligijiet ta' Malta. 

 

5.   Illi  minghajr pregudizzju ghas-suespost  huwa  pacifiku  

kif konstatat anke  mill-gurisprudenza lokali kif ukoll dik tal-

Qorti Ewropea tad-Drittijiet tal-Bniedem li I-fatturi li 

principalment ghandhom jittiehdu in konsiderazzjoni sabiex 

jigi determinat jekk is-smigh ta' process eccediex il-

parametri tas-smigh fi zmien ragjonevoli huma l-

komplessita' tal-kaz, l-agir tal-partijiet fil-kawza u l-agir ta' l-

awtorita' jew awtoritajiet relevanti - f'dan il-kaz l-agir ta' 

awtorita' gudizzjarja. Ghalhekk, skont il-gurisprudenza 

assodata kemm nostrali kif ukoll dik Ewropea, sabiex Qorti 

tasal ghal konkluzjoni dwar jekk kienx hemm ksur tad-dritt 

ta' smigh xieraq fi zmien ragonevoli, il-procedura 

gudizzjarja mertu tal-allegazzjonijiet trid tkun ezaminata fl-

assjem taghha u ma jistax ikun ezaminat biss element jew 

parti wahda minn din il-procedura. Ma jidhirx li kien hemm 

xi nuqqas lampanti mill-partijiet involuti li wassal ghal 

dewmien biex il-kawza tigi deciza u wisq inqas ma kien 

hemm nuqqas mill-esponent Avukat Generali galadarba 

lanqas biss huwa parti minn dawn il-proceduri. 

 

6.   Illi hu accettat illi ma hemm l-ebda 'time limit' li Qorti trid 

bilfors tosserva fil-kors tal-proceduri quddiemha ghax   

altrimenti l-interessi tal-gudizzja jigu pregudikati minhabba 

ghaggla zejda u inkonsulta. Sabiex dina l-Onorabbli Qorti 

tkun tista' tikkonsidra b'mod serju t-talba tar-rikorrenti jrid 

jigi ppruvat illi mhux biss il-kaz dam pendenti izda li tali 

dewmien huwa wiehed kapriccuz u ntiz biex 

jizvantaggahom fit-tgawdija tad-drittijiet taghhom skont il-

Ligi. 

 

7.   Illi finalment sabiex jigi determinat jekk kienx hemm 

dewmien irragjonevoli, kull kaz irid jigi studjat fuq il-mertu 

tieghu u fil-komplessivita' tieghu u fil-kaz odjern I-esponent 

jeccepixxi li ghalkemm il-kaz qed jiehu numru ta' snin 

sabiex jigi deciz, m’hemm l-ebda dewmien irragjonevoli. 

 

8.   Illi in vista tas-suespost ma hemm l-ebda ksur ta' l-

Artikoli imsemmija. 

 

9.   Salv eccezzjonijiet ohra permessi mil-ligi. 

Bl-ispejjez. 

 

Rat ir-risposta ta' Lawrence Cefai I.D. card nru: 1016348 

(M) u Martin Pace I.D. card nru: 272665 (M) bhala 

President u Segretarju tal-Kazin Laburista ta' Santa Venera 

datata 18 ta’ Dicembru 2015 a fol 25 tal-process fejn 

eseponew : 

 

Illi l-Kazin Laburista Sta. Venera mhuwiex entita' guridika u 

ghalhekk ir-rikors huwa irritwali u null stante li kellhom 

jitharrku r-rapprezentanti ta' l-istess Kazin. 

 

Illi l-Kazin Laburista Santa Venera m'huwiex il-legittimu 

kontradittur u ghalhekk ghandu jigi liberat mill-osservanza 

tal-gudizzju. Huwa biss parti fil-kawza u ma kellu l-ebda 

setgha li jiddeciedi meta tinghata s-sentenza. 

 

Illi minghajr pregudizzju ghas-suespost din il-kawza hija 

wahda frivola u vessatorja peress illi r-rikorrenti kellhom 

rimedji ohra ordinarji ghad-dispozizzjonijiet taghhom u 

specifikatament setghu ghamlu uzu mid-dispost tal-art. 195 

(5) (b) tal-Kap. 12 tal-Ligijiet ta' Malta u setghu talbu anke 

bdil fil-gudikant. 

 

Mhux hekk biss imma ir-rikorrenti huma kolpevoli huma 

stess ghad-dewmien fl-ghoti tas-sentenza, peress li wara li 

l-kawza kienet thalliet ghas-sentenza fit-28 t'Awwissu 2012 

talbu s-sospensjoni tal-prolazzjoni tas-sentenza sabiex 

jipprezentaw l-affidavit ta' Philip Grech, haga li messa saret 

fil-bidu tal-kawza. 

Illi barra minnhekk, bl-intavolar ta' din il-kawza ser ikomplu 

jtawwlu l-ghoti tas-sentenza li qeghdin jilmentaw li qed ittul 

bla bzonn kemm-il darba l-Bord li Jirregola l-Kera joqghod 

jistenna l-ezitu ta' din il-kawza. 

 

Illi mhux minnu li l-intimati ghamlu hsara konsiderevoli fil-

fond de quo. Din l-allegazzjoni giet michuda mill-Qorti ta' l-

Appell Cit.Nru: 392/93DS deciza fl-10 t'Ottubru 2003 fl-

ismijiet Dr Alfred Grech et vs Joseph Muscat et. 

 

Illi dan ma kienx bizzejjed u biex ir-rikorrenti ikomplu 

jivvessaw lill-intimati regghu fethu kawza ohra billi qalu li 

saru hsarat ohra haga li mhix minnha kif gie trattat u anke 

ippruvat b'ritratti quddiem l-istess Bord Li Jirregola l-Kera. 

 

Illi skont kif jghidu l-istess rikorrenti il-kaz m'ilux li ghadda 

ghand il-Magistrat Dr. Monica Vella u kif jghidu huma stess 

ma jistennewx li din il-Magistrat ma tiehux iz-zmien taghha 

biex tkun tista’ tirredigi sentenza, ta' kaz li ma semghatux 

hi.                                  . 

 

Illi r-rikorrenti ilhom is-snin jaraw ma x'hiex iqabbdu biex 

idejjqu lill-intimati. Dan ghamluh billi fethu diversi kawzi li 

kollha tilfuhom kif jigi spjegat waqt it-trattazzjoni ta' dan il-

kaz. 

 

Illi ghal dawn ir-ragunijiet it-talbiet attrici ghandhom jigu 

michuda bl-ispejjez kontrihom. 

 

Salv eccezzjonijiet ohra ulterjuri permessi mil-ligi. 

Rat il-verbali kollha tas-seduti tal-Hamis, 4 ta’ Frar 2016 

(fol 32) fejn meta ssejjah ir-rikors deher ir-rikorrent assistit 

minn Dr Claire Bonello. Deher Dr Maurizio Cordina ghall-

Avukat Generali. Deher Martin Pace bhala rapprezentant 

tal-Kazin Laburista ta' Santa Venera. Deher Dr Paul Borg 

Olivier li nforma lil Qorti li pprezenta rikors fejn talab l-

intervent in statu et terminis ghan-nom tal-patrocinati 

tieghu u kopja tal-istess rikors gie mghoddi lid-difensuri 

prezenti li ma sabux oggezzjoni. Il-Qorti laqghet it-talba kif 

dedotta u ordnat li jsiru l-korrezzjonijiet mehtiega fl-atti. Dr 

Borg Olivier inghata ghoxrin (20) gurnata minn dan id-

digriet biex jirrispondi. Il-Qorti innotat li kopja tal-atti gew 

esebiti fil-mori. Dr Bonello talbet korrezzjoni fl-okkju billi 

wara l-kliem: "L-Avukat Generali u" jizdiedu l-kliem 

"Lawrence Cefai (ID1016348M) u Martin Pace 

(ID272665M) bhala    President u Segretarju rispettivament 

in rapprezentanza tal-Kazin Laburista ta' Santa Venera". Dr 

Cordina rrimetta ruhu. Il-Qorti laqghet it-talba u ordnat il-

korrezzjonijiet kull fejn hu mehtieg. Ir-rikorrent ried 

jinnotifika lil intimati Lawrence Cefai u Martin Pace bir-

rikors kif korrett. Ried jsir ukoll il-legitimazzjoni tal-atti ta' 

Josephine Diacono sad-differiment li jmiss. Ir-rikors gie 

differit ghar-risposta tal-intervenuti, ghal-legittimazzjoni tal-

atti, u sabiex tigi trattata l-ewwel eccezzjoni tal-Kazin 

Laburista ghat-3 ta’ Marzu 2016 fil-11:40a.m. 

 

Rat ir-risposta tal-intervenuti fil-kawza Christopher Grech 

(8560M), Vanessa Rapa Grech (511866 M), Nicholas 

Grech (216165 M), Dr Mark Grech (0495566 M), Dr 

Kenneth Grech (0047667M), Philip Grech (0315863 M) u 

Sandra Antiohos (0840457 M) datata 22 ta’ Frar 2016 a fol 

34 tal-process fejn esponew :- 

 

Illi preliminarjament, ir-rikorrenti f’din il-kawza ghandhom 

jaraw li jigi kkjamat fil-kawza l-Partit Laburista stante li 

paragrafu 7 tal-Kap XXI tal-lstatut tal-Partit Laburista 

(2010) jistipula b'mod car li "Il-Partit Laburista huwa 

persuna guridika wahda u l-Kumitati Lokali, Distrettwali tar-

Regjun u l-Ferghat huma parti integrali minn din il-persuna 

guridika u ghandha topera skont dan l-lstatut." U ghalhekk 

sabiex il-gudizzju ikun integru, mehtiega wkoll ir-

rapprezentanza guridika tal-Partit Laburista kif vestita skont 

paragrafu 4 tal-istess Kap XXI. 

 

Illi fil-mertu l-esponenti jikkonfermaw il-fatti kif esposti mir-

rikorrent fir-rikors promotur u jtennu bir-rispett li d-dewmien 

tat-Tribunal jinkwadra fi vjolazzjoni tad-dritt fondamentali 

taghhom ta' smigh xieraq fi zmien ragonevoli kif kontemplat 

fl-Artikolu 39 tal-Kostituzzjoni u l-Artikolu 6 tal-Konvenzjoni 

Ewropea ghad-Drittijiet tal-Bniedem. 

 

Illi di piu', l-Avukat Generali jirriferi ghal dak kontemplat fl-

Artikolu 195(5) tal-Kap 12 tal-Ligijiet ta' Malta. Dan l-

Artikolu ma ghandux jillimita d-dritt tal-esponenti u tar-

rikorrenti mill-azzjoni odjerna u dan ghaliex il-mertu tal-

kawza huwa dewmien esagerat li jilledi fuq l-istess dritt 

fondamentali taghhom. 

 

Illi bir-rispett kollu, l-artikolu 195 (5) huwa rimedju limitat u 

mhux ezawrjenti fih innifsu ghaliex ma jaghtix finalita' ghad-

dewmien, izda biss jisposta d-dewmien li jkun gia gie subit 

a pregudizzju ta' xi parti. 

 

llli l-Artikolu 195 (5) tal-Kap 12 jista' jkun ukoll f’kunflitt mal-

Artikolu 11 u 29 tal-istess Kap12 tal-Ligijiet ta' Malta. 

 

Illi inoltre dan, l-Avukat Generali, flimkien ma ohrajn, bhala 

membru fil-Bord tar-Regoli kif imwaqqaf b'Artikolu 29 tal-

Kap 12, ghandu wkoll ir-responsabbilita' li jassigura 

amministrazzjoni tal-gustizzja xierqa u ghalhekk irid igib il-

prova tal-inizjattivi tieghu biex jassigura lil din il-Qorti regoli, 

mizuri u azzjonijiet effettivi li assiguraw amministrazzjoni 

tal-gustizzja xierqa filk-kaz odjern. 

 

In vista tas-suespost u ta' dak li qed jigi mressaq fir-rikors 

promotur, din il-Qorti ghandha tilqa' t-talbiet tar-rikorrenti u 

ssib ksur tad-dritt fondamentali taghhom ta' smigh xieraq fi 

zmien ragonevoli kif kontemplat fl-Artikolu 39 tal-

Kostituzzjoni u I-Artikolu 6 tal-Konvenzjoni Ewropea ghad-

Drittijiet tal-Bniedem u taghti dawk ir-rimedji kollha li 

jidhrilha xierqa. 

 

Rat il-verbal tas-seduta tal-Hamis, 3 ta' Marzu 2016 fejn 

meta ssejjah ir-rikors dehret Dr Claire Bonello ghar-

rikorrent prezenti. Dehru Dr Maurizio Cordina ghall-Avukat 

Generali, Dr Reno Borg ghall-intimat il-Kazin Laburista ta’ 

Santa Venera, rapprezentat minn Martin Pace u Lawrence 

Cefai fl-Awla. Deher ukoll Dr Paul Borg Olivier ghall-

intervenuti fil-kawza rapprezentati minn Kenneth Grech fl-

Awla. Il-Qorti semghet it-trattazzjoni tad-difensuri tal-

partijiet tat-tieni eccezzjoni ssollevata mill-Kazin   

Laburista, liema trattazzjoni giet registrata fuq is-sistema 

eletronika. Ir-rikors gie differit ghal decizjoni fuq it-tieni 

eccezzjoni ssollevata mill-Kazin Laburista ghas-7 ta’ April 

2016 fid-9:30a.m. 

 

Hadet konjizzjoni tal-provi prodotti. 

 

 

II. KONSIDERAZZJONIJIET 

 

Permezz tar-rikors odjern, ir-rikorrenti qed jitolbu harsien u 

rimedju opportun dwar allegat ksur tad-drittijiet 

fondamentali taghhom kif sanciti bl-artikolu 39 tal-

Kostituzzjoni ta' Malta, u l-artikoli 6 tal-Konvenzjoni 

Ewropea ghall-Protezzjoni tad-Drittijiet tal-Bniedem - 

Kap. 319 tal-Ligijiet ta' Malta. Il-lezjoni lamentata 

tikkoncerna f'dewmien fl-ghotja ta' sentenza preliminari u 

fil-proceduri istitwiti u li ghadhom pendenti quddiem il-Bord 

li Jirregola l-Kera fl-ismijiet "Philip Grech pro et noe v Kazin 

Laburista Santa Venera” (Rik.45/2007). 

 

Din hija sentenza preliminari fuq it-tieni eccezzjoni 

sollevata mill-Kazin Laburista Santa Venera u cioe`: 

 

"Illi l-Kazin Laburista Santa Venera m'huwiex il-legittimu 

kontradittur u ghalhekk ghandu jigi liberat mill-osservanza 

tal-gudizzju. Huwa biss parti fil-kawza u ma kellu l-ebda 

setgha li jiddeciedi meta tinghata s-sentenza." 

 

Illi gie sottomess fit-trattazjoni li :- 

Ikkonsidrat li huwa minnu li r rimedju li jista' talvolta jkun 

spettanti lir-rikorrenti ma jistax jinghata mic-cittadin, izda 

jista' jinghata biss mill-Gvern ta' Malta. Kif inghad fis-

sentenza fl-ismijiet Angela sive Gina Balzan vs. L-

Onorevoli Prim' Ministru et, deciza mill-Qorti 

Kostituzzjonali nhar is-7 ta' Dicembru 2012: "ll-bilanc bejn l-

interessi differenti jrid joholqu l-Gvern, u hu l-Gvern li jrid 

ibati l-konsegwenzi jekk jonqos minn dan id-dmir tieghu. 

Ghan-nuqqas tal-Gvern ma ghandux ibati c-cittadin". 

 

Illi l-Qrati taghna ppronunzjaw ruhhom f'diversi 

okkazzjonijiet dwar il-legittimita' passiva ta' persuni privati li 

jkunu ccitati f'kawzi ta' indoli kostituzzjonali u 

konvenzjonali. 

 

Fil-kaz fl-ismijiet Joseph Abela v. Onor. Prim’Ministru et1 

gie ribadit li : 

 

“F’kawżi ta’ natura kostituzzjonali bbażati fuq id-drittijiet 

fundamentali, il-leġittimi kontraditturi ta’ dawk l-azzjonijiet 

jinqasmu fi tliet kategoriji. L-ewwel kategorija tikkomprendi 

dak li huwa allegat li huma, direttament jew indirittament, 

responsabbli għall-kummissjoni jew omissjoni ta’ xi fatt li 

jikser xi dritt fundamentali protett mil-liġi. Fit-tieni kategorija 

huma dawk li ghall-omissjonijiet jew kummissjonijiet tal-

persuni tal-ewwel kategorija jistgħu jkunu responsabbli biex 

jagħtu jew jiffornixxu r-rimedji li s-sentenza, li takkolji l-

lament tal-ksur ta’ dritt fundamentali, tissanzjona. It-tielet 

kategorija mbagħad hemm dawk il-partijiet kollha li jkunu in 

                                                           
1
 Kost. 7 ta’ Diċembru 1990. 

kawża meta l-kwistjoni kostituzzjonali tinqala’ fuq jew waqt 

xi proċedura ġudizzjarja.”  

 

Inoltre kif anke gie ribadit mill-Qorti Kostituzzjonali fil-kaz 

Partit Nazzjonalista et v Kummissjoni Elettorali et. (29 

ta' Mejju 2015) "Dawn il-kategoriji ma humiex 

neċessarjament eżawrjenti u ma jistgħux jitqiesu illi 

jeskludu kategoriji oħra." 

 

Illi fil-kaz odjern, l-intimat Kazin Laburista ta' Santa Venera 

kien u ghadu parti fil-proceduri pendenti quddiem il-Bord li 

Jirregola l-Kera. F'dawn ic-cirkostamzi,l-Kazin jaqa' fost 

dawk it-tlett kategoriji ssenjalati mill-Qorti Kostituzzjonali fil-

kaz Joseph Abela v On. Prim'Ministru et. fuq citat, 

proprjament fit-tielet kategorija.  

 

Ikkonsidrat li l-ezami ta' din il-Qorti necessarjament tinvolvi 

ezami tal-process inkors quddiem il-Bord, tal-komplessita' 

o meno tal-kaz, u anke l-komportament tal-partijiet fil-

kawza, kollox fid-dawl tal-aspetti kostituzzjonali u 

konvenzjonali li huma inerenti fl-artikoli ccitati mir-rikorrenti. 

Ghalhekk hija tal-fehma li hija mehtiega l-prezenza tal-

partijiet kollha f'dawk il-proceduri ghall-finijiet tal-integrita' 

tal-gudizzju fil-kawza odjerna.  

 

Ghaldaqstant ghar-ragunijiet moghtija, tichad din l-

eccezzjoni. 

III. KONKLUZJONI. 

 

Illi ghalhekk ghal dawn il-motivi, din il-Qorti, taqta’ u 

tiddeciedi, billi tichad it-tieni eccezzjoni sollevata mill-

intimat Kazin Laburista Santa Venera, u tordna l-

prosegwiment tal-kawza.  

 

L-ispejjez jigu determinati mas-sentenza finali. 

 

 

Moqrija. 

